Boinas
de Sara Rubeis

“Partiu emb quarquaren a manjar, una toleta de miniom ros, un penelet, un pauc de

)

ciment “prest” e des bolonets. Aviu deco un martelet e una poncha...

Dins lo premier numre de Pantai ai contat aquo que s'es passat dareire la creacion dal
documentari en lenga d'oc de Andrea Fantino “La memoria de l'aiga” quavia coma
protagonistas quarqui abitants de la Valada; l'article se barrava emb una sorta de vot:
que lo conte audiovisual porguessa restar en quarquas manieras dubért, per tochar e
aculhir, a partir de l'aiga, autri esgards sus la Valada, en mai d’aqueli ja contenguts.

Las paraulas asitaas son de Edmondo Solda, que, apres aver legit l'article “Filmare la
Valle. Primo Tempo”, a sentut de voler desvelopar lo “conte de I'Estura’, per reprener lo
title dal documentari que Ermanno Olmi a realizat per Edison dins lo 1995 per descriure
la construccion de la centrala idroelectrica de Vinai, en me contant en que maniera deco
el a trabalhat a sa realizacion.

Escoto e siu encharmaa a pensar a n'aquest’ome, classa 1939, quenlora avia quinge ans, e
que per tanti meses a passat a pe o en bicicleta, darreire d'un mesuraire, la rota militara
per li forts Serziera e Piroat, la rota per SantAna de Vinai, e pi encara aquela per lo
Sambuc, per realizar sus lo champ las mesuracions que servion per li releus topografics:
“quora se trobava una rocheta ben plantaa, emb un martelet e una poncha fasiu un pichot
partus dins la rocha, li butavo lo bolon e emb lo cement lo blocavo. Dacant escriviu CS N.:
“BOINA NUMRE...". E patin-cofin.

Un trabalh de construccion d'un filet de ponches fixes de riferiment que conton d'una
epoca encara luenha da l'usatge de sistémas de navigacion emb li satellits.

Un trabalh manual, precis, pichot, esquasi invisible, que se pol ren tochar, respecte en
confront ai groses trabalhs de construccion de digas e baratges d’aqueli ans: un trabalh
de paciéncia e conducha que troba penso sie important nomar, far ressurtir, un pauc a
la maniera dai arqueologues quora, dins una garba, porton al clar descuerbon obras
d’epocas passaas.

Edmondo me conta apres coma aqueli ans aien vist lo pais de Vinai e la Valada se poblar,
en maniera putost imprevista, de personas que venion d’autras regions e, emb la mesma
vitessa, se desvuidar: las maisons benléu sarion jamai pus istaas tant plenas e la fasa lo
temp de grand despoblament das montanhas saria comencgat d’aqui gaire.

Edmondo es mon barba.

Pénso que s’ai desvelopat un esprit curios envers aquo que m'avirona es gracias ai
moments passats ensem a el:

“Sus la rota de Sant'’Ana, apres la Pua, i a una sorta de drechera e pi duas doas vincas;
derant d'aquelas vincas li a un muralhon, enté comenca lescorcha; benléu éira li a pus,
mas per tanti ans ai vist encara aquo que aviu escrich: CS NUMRE...".

Boinas. Basas, fondaments, ponches essencials.



